
"De Lois impactoume
a sua poesía e a súa
vinculación entre

vida e obra"
O Vento Lois soplará con forza hoxe en Carballo coa axuda,
entre outros, de Mercedes Queixas, que estará presentando
o seu novo traballo sobre o poeta monfortino, ao que mostra
como un autor "culto, plurilingüe e vangardista" e o define

como exemplo de "voz transgresora e única".

ENTREVISTA DE MARIBEL MARTÍNEZO Pazo da Cultura de Carba-
llo acolle hoxe ás 20.00
horas o "Vento Lois", un

acto expansivo que terá lugar si-
multaneamente en máis de vinte
vilas e cidades en homenaxe ao
poeta monfortino. Lois Pereiro, e
que no caso bergantiñán virá da
man da asociación cultural Lu-
mieira coa colaboración do Con-
cello. O encontro iniciarase coa
lectura do manifesto loisista e in-
cluirá unha lectura compartida de
textos e poemas do autor ao que
se lle dedican as Letras deste ano
e tamén a presentación do libro
"Lois Pereiro. A urxencia poética
dun futuro alleo" (Laiovento,
2011), elaborado pola profesora
de secundaria do CPI Alcalde Xosé
Pichel de Coristanco e secretaria
xeral da Asociación de Escritores
en Lingua Galega, Mercedes
Queixas Zas, que estará presente
no acto xunto ao editor Francisco
Pillado.

—Que aporta con esta publi-
cación dedicada a Lois Pereiro?

—O que intento achegar aos lec-
tores é un manual con carácter di-
vulgativo, apto para todos os pú-
blicos, porque entendo que non é
necesario ter unha formación pre-
via en teoría literaria para descu-
brir a un autor da talla e altura de
Lois Pereiro. Intento ofrecer un

perfil humano que ten o valor en-
gadido de que é próximo a nós, do
noso tempo, xa que morreu hai
tan só 15 anos, de aí o seu carácter
divulgativo. O libro tamén ofrece
unha antoloxía de poemas para
poder coñecer a súa obra e tamén
unha reportaxe fotográfica que
puiden recoller grazas á colabora-
ción da súa familia.

—Que a motivou a levar
adiante este proxecto?

—Primeiro o ter descuberto hai
anos a súa obra como poeta, im-
pactoume a súa poesía e a súa vin-

culación bidimensional entre vida
e obra. Unha vida literaria marca-
da por unha biografía moi dura,
acompañada de dor e de enfermi-
dade. Como el mesmo dicía, esta-
ba sempre vivindo en tempo de
desconto. Emocionoume tamén a
súa poesía, moi traballada, que re-
corda aos grandes autores clási-
cos, e sorprendeume o carácter
moderno e vangardista que de-
mostraba. Foi un poeta excelso
que por iso me apeteceu investi-
gar.

—Como definiría pois a súa
poesía?

—Primeiro, a Lois Pereiro hai
que lelo e intentar comprendelo
dentro dun tempo, entre finais
dos 70 e anos 80, onde todo esta-
ba por descubrir tras o pasado da

dictadura e a apertura á democra-
cia. Por iso a súa poesía é total-
mente moderna, urbana e chea de
sensualidade, unha poesía marca-
da por unha vida truncada xa que
foi unha víctima máis do aceite de
colza, algo que socialmente mar-
cou moito. Convértese así no poe-
ta da morte e da enfermidade pe-
ro a súa poesía é un canto ao amor
e ás ganas de vivir, foi un escritor
vocacional.

—Que aspectos menos coñe-
cidos do autor se recollen neste
libro?

—Aspectos dende unha pers-
pectiva humana, de que estamos
ante un poeta culto e perfecto co-
ñecedor da vangarda centroeuro-
pea. Tamén que é un poeta pluri-
lingüe que domina o francés, in-
glés e o alemán e que demostra
que non é necesario fuxir do idio-
ma propio. O libro describe a un
poeta popular pois pensábase que
era un poeta de minorías. Falando
con compañeiros seus dos anos 80
a conclusión é que foi un poeta
popular e que o admiraban pro-
fundamente.

—Á parte de poeta, como defi-
niría a Lois Pereiro como autor?

—Se cadra outra das grandes
sorpresas é telo descuberto como
gran prosista, como narrador e
ensaísta, como se pode ver no dia-

rio que fixo nos seus últimos
anos de vida recollido en "Con-
versa ultramarina", capaz de
transmitir todo o que sente, un
escritor das emocións.

—Que papel desempeña Pe-
reiro na cultura galega?

—É un exemplo de voz trans-
gresora tanto na forma como no
tratamento dos contidos. Non
hai unha voz como a de Lois, a
súa voz é única.

—Atópase en plena presen-
tación do libro. Como está sen-
do a súa acollida?

—Pois está sendo moi ben reci-
bido, estes días con presenta-
cións en Santiago, Carballo e A
Coruña. Onte (polo martes) foi
en Santiago e foi un acto moi
afectivo. O que recibo sobre todo
é esta vontade, este valor afecti-
vo engadido a toda a súa escrita.
Percibo moita afectividade ao
arredor.

—Ten xa algún novo proxec-
to literario?

—Nestes momentos non. Es-
tou en fase de investigación para
a tese de doutoramento arredor
da poesía de Manuel María e
ademais acabo de publicar unha
biografía de María do Carme
Kruckenberg que me levou tres
anos de traballo. Agora toca tra-
ballar e investigar.

